                                
    ԱՄՓՈՓԱԹԵՐԹ

«ՀՀ ՔԱՂԱՔԱՑՈՒ ԱՆՁՆԱԳՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն-ները

	ՀՀ պաշտպանության նախարարություն
ՊՆ/01/616-2019
23.05.2019թ.
	1. օրենքի 4-րդ հոդվածի խմբագրված 2-րդ մասի 3-րդ նախադասությունում «միջնորդության դեպքում» բառերից հետո լրացնել «18 տարին լրացած» բառերը:
	Ընդունվել է:
	Կատարվել է փոփոխություն:

	
	2. նախագծի հիմնավորման «Կարգավորման նպատակը» բաժնի 2-րդ պարբերությունում լրացնել նոր նախադասություններ` հետևյալ բովանդակությամբ.	
	«Նույնատիպ խնդիրներ են առաջանում օտարերկրյա պետություններում Հայաստանի Հանրապետության քաղաքացիների կրթական իրավունքի իրացման հետ կապված, երբ օրինակ` ուսանողական վիզա ստանալու համար անհրաժեշտ է առնվազն 2 տարվա վավերականության ժամկետ, որի պարագայում 17-ից 18 տարեկան արական սեռի քաղաքացիների համար անհրաժեշտ է լինում անձնագրի վավերականության ժամկետը նախատեսել ավելի երկար քան նրանց 19 տարեկանը լրանալու օրը: Նշված խնդիրները լուծելու և արական սեռի քաղաքացիների համար կրթական իրավունքը երաշխավորելու նպատակով առաջարկվում է Հայաստանի Հանրապետության պաշտպանության նախարարության միջնորդության միջոցով անձնագրերում վավերականությունը նախատեսել ավելի երկար ժամկետով»:  	

	Ընդունվել են:
	Կատարվել են փոփոխություններ:

	ՀՀ ֆինանսների նախարարություն
01/8-5/10189-2019
19.06.2019թ.
	Դիտողություններ և առաջարկություններ չկան:
	
	

	ՀՀ արտաքին գործերի
նախարարություն
1111/7524-19
20.06.2019թ.
	Դիտողություններ և առաջարկություններ չկան:
	
	

	ՄԱՅՐ ԱԹՈՌ ՍՈՒՐԲ ԷՋՄԻԱԾԻՆ
ԿԱԹՈՂԻԿՈՍԱՐԱՆ
26.06.2019
ԹԻՎ 809


	Նախագիծն համարում ենք ընդունելի:
Սակայն այն վերջնական լուծում չի տալիս ՀՀ քաղաքացի հանդիսացող Հայաստանյայց Առաքելական Սուրբ Եկեղեցու արտերկիր մեկնող հոգևորականների, այդ թվում՝ Երուսաղեմի Հայոց Պատրիարքության Ժառանգավորաց վարժարանում ուսանող կամ Պատրիարքության միաբան հանդիսացող հոգևորականների բանակային տարկետման և անձնագրերի ժամկետների հարցերին: Առաջարկում ենք խնդիրը համալիր քննության առնել ՀՀ և Հայաստանյայց Առաքելական Սուրբ Եկեղեցու հարաբերություններին առնչվող հարցերով աշխատանքային խմբի ձևաչափում:
	Ընդունվել է ի գիտություն:
	

	ՀՀ արդարադատության նախարարություն
25.07.2019
01/27.1/16696-2019
	1. Նախագծի 1-ին հոդվածում «ՀՕ-287 օրենքի» բառերն անհրաժեշտ է փոխարինել «ՀՕ-287-Ն օրենքի» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 11-րդ հոդվածի պահանջները
	Ընդունվել է: 

	Կատարվել է համապատասխան փոփոխությունը:

	
	2. Նախագծի 1-ին հոդվածում նշված է, որ պաշտպանության ոլորտում Հայաստանի Հանրապետության լիազոր պետական մարմնի ղեկավարի միջնորդությամբ 18 տարին լրացած արական սեռի քաղաքացիներին անձնագիր կարող է տրամադրվել նաև ավելի երկար վավերականության ժամկետով: Այդ առումով անհրաժեշտ է հստակ նշել ներկայացվող միջնորդության իրավական հիմքերն ու չափանիշները:

	Ընդունվել է: 

	Նախագծի 1-ին հոդվածում հստակեցվել է, որ ուսման, բուժման, սպորտային, մշակութային միջոցառումներին մասնակցելու նպատակով նշված կատեգորիայի անձանց անձնագիր կարող է տրամադրվել նաև այլ ժամկետով:


	
	3. Նախագծի 2-րդ հոդվածում «հրապարակմանը» բառն անհրաժեշտ է փոխարինել «հրապարակման օրվան» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի պահանջները
	Ընդունվել է:
	Նախագծի 2-րդ հոդվածում  «հրապարակմանը» բառը փոխարինվել է «հրապարակման օրվան» բառերով

	ՀՀ պաշտպանության նախարարություն
15.08.2019թ
ՊՆ/510/1529-2019
	Դիտողություններ և առաջարկություններ չկան:
	-
	-

	ՀՀ ազգային անվտանգության ծառայություն
09.09.2019թ.
11/800
	Դիտողություններ և առաջարկություններ չկան:
	-
	-

	Մարդու իրավունքների պաշտպան
17.09.2019թ.
01/13.6/4814-19
	Ողջունելով Նախագծի նպատակն ու լուծումները, որոնք հնարավորություն են տալիս ուսման, բուժման, սպորտային, մշակութային միջոցառումներին մասնակցելու նպատակով 18 տարին լրացած արական սեռի քաղաքացիներին այլ ժամկետով անձնագիր ստանալ՝ գտնում ենք, որ հարկ է անդրադառնալ Նախագծի այն կարգավորումներին, որոնք վերաբերում են 19 տարին լրացած արական սեռի քաղաքացիներին անձնագրերի տրամադրմանը:
Նախագծով նախատեսվում է, որ 19 տարին լրացած լինելու դեպքում արական սեռի քաղաքացիներին անձնագրերը տրամադրվում են` «Զինվորական ծառայության և զինծառայողի կարգավիճակի մասին» օրենքով սահմանված կարգով տրված պարտադիր զինվորական ծառայության զորակոչից տարկետման կամ «Զինվորական ծառայության և զինծառայողի կարգավիճակի մասին» օրենքի 23-րդ հոդվածի 4-րդ կամ 8-րդ մասերով կամ 29-րդ հոդվածի 4-րդ մասով սահմանված բժշկական վերափորձաքննության ժամկետով:
Նախագծի կարգավորումների պարագայում ստացվում է, որ 19 տարին լրացած լինելու դեպքում արական սեռի քաղաքացուն անձնագիր տրամադրվում է որոշակի սահմանափակ ժամկետով՝ տարկետման կամ վերափորձաքննության ժամկետով: Արդյունքում, 19 տարին լրացած լինելու դեպքում հնարավոր է, որ մինչև 27 տարին կամ 35 տարին լրանալը արական սեռի քաղաքացին անձնագիր ստանա (փոխանակի) մի քանի անգամ: 
Ներկայացվածի հետ մեկտեղ, «Քաղաքացու անձնագրի մասին» օրենքով սահմանված է անձնագիր ստանալու (փոխանակելու) համար քաղաքացու կողմից պետական տուրք վճարելու պարտադիր պայման, իսկ ֆիզիկական անձանց տրվող իրավաբանական նշանակություն ունեցող փաստաթղթերի և մատուցվող ծառայությունների պետական տուրքի գծով արտոնությունների ցանկը սպառիչ թվարկված է «Պետական տուրքի մասին» ՀՀ օրենքի 26-րդ հոդվածով: Նույն հոդվածով սահմանված չէ որևէ արտոնություն 19 տարին լրացած լինելու դեպքում արական սեռի քաղաքացուն տարկետման կամ վերափորձաքննության ժամկետով անձնագիր տալու համար պետական տուրքից ազատելու վերաբերյալ:
Արդյունքում, 19 տարին լրացած լինելու դեպքում արական սեռի քաղաքացին յուրաքանչյուր անգամ անձնագիր ստանալիս (փոխանակելիս) ստիպված է նաև յուրաքանչյուր անգամ պետական տուրք վճարել: 
Հիմք ընդունելով վերոգրյալը՝ առաջարկում ենք քննարկման առարկա դարձնել 19 տարին լրացած լինելու դեպքում արական սեռի քաղաքացիներին Նախագծով սահմանված ժամկետով անձնագրերի տրամադրման համար վճարվող պետական տուրքից ազատելու հարցը:
	16 տարին լրացած նախազորակոչային տարիքի արական սեռի քաղաքացիները, որպես կանոն, ստանում են ՀՀ կառավարության 1998թ. դեկտեմբերի 25-ի թիվ 821 որոշմամբ սահմանված նմուշի անձնագիր, որի համար սահմանված է ընդամենը 1000 դրամ պետական տուրք: 
Հաշվի առնելով սահմանված պետական տուրքի ոչ մեծ չափը, նպատակահարմար է նշված հարցին անդրադառնալ այն ժամանակ, երբ նախազորակոչային տարիքի անձինք ՀՀ օրենսդրության ուժով այլև հնարավորություն չեն ունենա ստանալու հիշյալ նմուշի անձնագրերը:

18.09.2019թ.
